
Efeso 2:2 e angahala; ʻa ia naʻa moa fou ai ʻi muʻa ʻi he ʻalunga ʻo e nofo 
fakaemaamako eni, ʻi he ʻalunga ʻo e ʻeiki ʻo e puleʻanga ʻo e ʻatā, ko e ʻeiki ʻo 
e faʻahinga laumalie ʻoku lolotonga ngaūe ni ʻi he hako ʻo talangataʻa:

Matiu 6:10 Hevani, ke tapuhā ho Huafa, ke hoko hoʻo Pule, ke fai ho 
Finangalo, hange ko ia ʻi he langi ke pehe foki ʻi māmani.

Luke 22:42 ʻo ne pehē, ʻE Tamai, kapau ko ho finangalo, ke ke fakalaka ʻa 
e ipu ni meiate au: kae kehe ke ʻoua naʻa fai hoku loto, ka ko hoʻou 
pē.

Sione 16:7-9 mamahi. Ka ko siʻi moʻoni ʻeni ʻoku ou tala atu: Ko hono lelei kiate 
kimoutolu ʻa e hiki aʻaku: pea kapau ʻe ʻikai te u hiki, pea ʻe ʻikai haʻu ʻa e 
Taukapo kiate kimoutolu; ka ʻo kapau te u ʻalu, te u fekau ia kiate kimoutolu. 8 
Pea ʻi he haʻu ʻa e Toko Taha ko ia te ne lea oʻo ki māmani ʻi he angahala, 
mo e maʻoniʻoni, mo e 9 fakamāu: ʻi he angahala, koeʻuhi ā ko e 
ʻikai te nau tui pikitai kiate au;

2 Timote 2:10 ʻa e folofola ʻa e ʻOtua. Ka ko hono ʻuhinga ʻeni o ʻeku kataki ʻa e 
meʻa kehekehe maʻa e kakai fili, koeʻuhia ke taʻimalie fakamoʻui ʻa kinautolu 
foki, ʻa e fakamoʻui ʻoku ʻia Kalaisi Sisu, pea ō mo ia ʻa e kololia 
taʻengata.

Loma 15:20,21 ʻo aʻu ki Ililikumi. Ka naʻe pehe ʻeku fai: naʻa ku tokanga ke ʻoua 
naʻa ku malangaʻaki ʻa e Kosipeli ʻi he ngaahi potu kuo hueʻekina ai ʻa e huafa 
ʻo Kalaisi, telia naʻa ku langaʻi ha tuʻunga kuo ʻai ʻe ha taha kehe; 21 ka naʻa 
ku tokanga ke fai ʻo hange ko e meʻa ʻi he folofola, Ko kinautolu naʻe ʻikai te 
nau maʻu ha ongoongo kiate ia Te nau sio; Ko kinautolu kuo teʻeki ke nau 
fanongo kiate ia Te nau ʻilo.

Ngaue 2:36,37 Ko ia ke matuʻaki ʻilo ʻe haʻa Isileli kotoa pē, kuo fakanofo ʻe 
he ʻOtua ʻa e tangata ni ke ne ʻEiki mo Misaia fakatouʻosi; ʻio, ʻa e 
Sisu ko ia naʻa mou kalusefai ʻi. 37 Pea ʻi heʻenau fanongo ki ai, 
naʻe hūkia honau loto, pea nau pehē kia Pita mo e kau Aposetolo 
kotoa pē, Kainga, ko e hā ʻamautolu ai ʻe fai?

Isipeli 4:2 He ko kitautolu foki kuo tala ki ai ha ongoongolelei, ʻo hange ko 
kinautolu: ka ko e lea ʻo e ongoongo naʻa nau fanongo ki ai, naʻe ʻikai ʻaonga 
ki he faʻahinga ko ia, ko e ʻikai fakataha kinautolu ʻe heʻenau tui mo e kakai 
naʻe tuitala ki ai.

Selemaia 24:7 Pea te u tuku kiate kinautolu ha loto ʻoku ʻilo au, tokua ko Sihova 
au: pea te nau hoko ko hoku kakai, pea te u hoko au ko honau ʻOtua: he te 
nau foki kiate au ʻaki ʻa e kotoa ʻo honau loto.

Ngaue 16:14 Pea ko e toko taha naʻe hingoa ko Litia, ko e fefine naʻe fai fakatau 



tupenu kula mei he kolo ko Taiataila, pea kuo tafoki ki he lotu ʻa e ʻOtua, 
lolotonga ʻene fanongo ʻe ia, naʻe tāngaki ʻe he ʻEiki hono loto ke 
tokanga ki he ngaahi meʻa naʻe leaʻaki ʻe Paula.

Matiu 13:14,15 Pea ʻoku fakamoʻoni ʻiate kinautolu ʻa e palofisai ʻa Aisea, ʻa ia 
ʻoku pehe, Te mou matuaki fanongo, Kae ʻikai ongoi; Pea te mou matuaki sio, 
Kae ʻikai ʻilo ʻi. 15 He kuo fangapesi ʻa e loto ʻo e kakai ni, Pea ongongataʻa 
honau telinga, Pea ko honau mata kuo nau tapuni; Naʻa ʻiloange te nau sio 
ʻaki honau mata, Pea fanongo ʻaki honau telinga, Pea ʻilo ʻaki honau loto, ʻO 
nau tafoki, Kau fakamoʻui ʻakinautolu.

Aisea 6:9,10 ko hai ʻe ʻalu maʻatāutolu? Pea u tali, Ko au eni; fekau au. Pea 
ne folofola mai, ʻAlu, ʻo lea ki he kakai na, ʻo pehe, Mou fanongo ai 
a, kae ʻikai ʻatā; pea mou mamata 10 ai ā, kae ʻikai ʻilo. Ngaohi ʻa e 
loto ʻo e kakai ni ke ngeʻengeʻe, pea ngaohi honau telinga ke tutuli, 
pea ko honau mata ke ke pulusi; naʻa ʻiloange te nau sio ʻaki honau 
mata, mo ongoʻaki honau telinga, mo ʻilo ʻaki honau loto, ʻo tafoki, 
ʻo ai ha faitoʻo ʻe fai ki ai.

Maake 4:11,12 Pea ne pehē kiate kinautolu, Kuo tuku kiate kimoutolu ʻa 
e misiteli ʻo e Puleʻanga ʻo e ʻOtua: ka ʻoku fai fakatātā kotoa pē 12 
kiate kinautolu ʻoku ʻi tuaʻā: koeʻuhi ke nau sio moʻoni, kae ʻikai ʻilo; 
pea fanongo moʻoni, kae ʻikai ongoʻi; naʻa ʻiloange te nau tafoki, 
pea fakamolemole kinautolu.

Sione 12:39,40 ʻa e nima ʻo e ʻAfiona ʻ? Ko hono ʻuhinga ia naʻe ʻikai te nau lava 
ke tui, koeʻuhi ko e toe lea ʻa Aisea ʻo 40 pehē, Kuo ne fakakui honau 
mata, mo fakafefeka honau loto: koeʻuhi ke ʻoua te nau sioʻaki 
honau mata, pe ʻiloʻaki honau loto, pea tafoki mai, kau fakamoʻui 
kinautolu.

Loma 11:7,8 Pea kuo ta fefe ʻeni? ʻE, ko e meʻa naʻe kumi ki ai ʻe haʻa Isileli kuo 
ʻikai te nau hokosi ia; ka kuo hokosi ʻe siʻi haʻa Fili, ka ko hono 8 toe kuo 
fakafefeka. ʻO tatau tofu pe mo ia kuo tohi, Kuo tuku kiate kinautolu ʻe he 
ʻOtua ha laumalie fakaongonoa, ha ngaahi mata ʻe ʻikai te nau sioʻaki, mo e 
ngaahi telinga ʻe ʻikai te nau fanongoʻaki: pea ʻoku kei pehe ʻo aʻu ki he ʻaho 
ni.

2 Tesalonaika 2:10,11 mo e fai ʻaki ʻa e faʻahinga fakahekeheke kotoa pe ki he 
kakai, ka ko e koto kākā: ʻio ʻo fai ki he kakai ʻoku fakatau ki mala, ko 
e totongi ʻo e ʻikai te nau tali ʻa e ʻofa ki he moʻoni ka nau moʻui ai. 
11 Pea ko hono ō ia ʻo e fekau atu kiate kinautolu ʻe he ʻOtua ha 
feinga fakahe, koeʻuhi ke nau tui ki he loi:

Matiu 13:18-23 Pea mou fanongo mai kimoutolu ki he fakatātā ʻo e tangata 
tūtū ʻi. 19 ʻilonga ha taha ʻoku fanongo ki he folofola ʻo e Puleʻanga, 
kae ʻikai tau, ʻoku haʻu ʻa e Fili, ʻo faʻao ʻa e meʻa naʻe to ki hono 
loto. Ko eni ia naʻ etūtū ʻi ʻi he veʻehala. 20 Pea ko ia naʻe tūtū ʻi ki 



he potu maka, ko e toko taha ia ʻoku fanongo ki he folofola, ʻo ne 
puke 21 fiefia leva ki ai: ka ʻoku ʻikai hano aka ʻiate ia, ka ʻoku 
fakataimi pē: pea ʻoka hoko ha faingataʻa pe ha fakatanga koeʻuhi 
22 ko e folofola, pea tūkia leva. Pea ko ia naʻe tūtū ʻi ʻi he potu 
ʻakau talatala, ko e toko taha ia ʻoku fanongo ki he folofola; pea ko 
e lotomoʻua ki mamani, mo e fakahekeheke ʻa koloa, ʻoku kāsia ai 
ʻa e folofola, pea ne taʻe fua. 23 Pea ko ia naʻe tūtū ʻi ki he kelekele 
kuo lelei, ko e toko taha ia ʻoku fanongo ki he folofola, pea tau: pea 
ko eni ia ʻoku fua, ʻo fuo teau ʻa e taha, fuo onongofulu ʻa e taha, 
fuo tolungofulu ʻa e taha.

2 Kolinito 3:15,16 Kalaisi. ʻIo, ka fai ha lau ʻo Mosese ʻoku maʻu pulonga honau 
16 loto, ʻo aʻu ki he ʻaho ni: ka ʻo ka tafoki ia ke hanga ki he ʻEiki, pea toʻo ʻa e 
pulonga.

Aisea 30:28 hange ko e afi fakaʻauha: pea ko ʻene mānava ʻoku hange ha 
vaitafe kuo mahua ʻo lomekina, ko e kia pe ʻoku ha, ko ʻene haʻele 
mai ke sivi ʻa e ngaahi puleʻanga ʻaki ʻa e sivi ʻa Fakaʻauha: pea ʻe 
aʻti ki he kaungao ʻo e kakai ʻa e piti lakihē.

Hosea 11:3-7 ʻOsi ko au naʻa ku ako ʻa Ifalemi ke haʻele — siʻene pukepuke 
hake kinautolu ʻaki hono nima — ka naʻe ʻikai te nau ʻilo ko au ʻoku 4 faitoʻo 
kinautolu. Naʻa ku tohoʻaki kinautolu ʻa e ngaahi afo ʻo e tangata, ʻa e ngaahi 
leta ko e ʻofa; pea naʻa ku hoko kiate ia hange ko kinautolu ʻoku hiki ʻa e ioke 
ki he funga kouʻahe, pea naʻa ku fai fakaalaala ki ai, naʻa ku ʻange ʻenau kai. 
5 ʻE ʻikai foki ia ki Isipite; ka ko Asilia ko ia ia hono tuʻi, koeʻuhi 6 naʻe ʻikai te 
nau fie tafoki. ʻE ta takai ha heleta ʻi hono ngaahi kolo, pea te ne fakaʻosi ʻene 
kau launoa, pea te ne keikeina koeʻuhi ko e 7 ngaahi fale ʻi naʻa nau fai. Pea 
ʻoku moʻu taupe ʻa hoku kakai ke fulituʻa kiate au: pea neongo ʻe ui ia ki 
ʻolunga ʻe ha taha, ʻe ʻikai ha fai hake.

Ngaue 26:18 ke fakaʻa honau mata, ke nau tafoki mei he poʻuli ki he mama, pea 
mei he pule ʻia ʻe Setane ki he ʻOtua, ke nau maʻu ʻa e fakamolemole 
angahala, pea mo ha tofiʻa ʻi he lotolotonga ʻo e kakai kuo fakahaohaoa ʻi 
heʻenau tui pikitai kiate au.

2 Timote 2:24-26 Ka ko e tamaioʻeiki ʻa e ʻEiki ʻoku ʻikai tāu ke ne fakakikihi, 
kaekehe ke ne angalelei ki he kakai kotoa pe, ke ne poto ʻi he 
faiako, ke ne makataki 25 ʻa e kovi: ke ne fai angamalū ʻene tautea 
ʻa kinautolu ʻoku fakatau ʻilea, hei ʻilo ʻe faifai pea ʻange ʻe he ʻEiki 
ʻa e fakatomala ke nau tafoki ki he ʻilo ʻi totonu ʻo e moʻoni; 26 pea 
ke nau ʻā mei heʻenau konā ke fai hono finangalo, ʻo hao mei he 
tauhele ʻa e Tevolo ʻa ia kuo ne po kinautolu.

Fakaha 3:17-19 He ʻoku ke pehē tokua, Tu ko e koloa ʻia au, ʻio kuo u 
maʻu meʻa, pea ʻoku ʻikai haku masiva; ka ʻoku ʻikai te ke ʻilo ko koe 
ia ʻa e malaʻia taha, mo e tuʻutamaki taha, pea 18 masiva mo kui 



mo telefua. ʻE, ʻoku ou fale ʻi koe ke ke hanga ʻo fakatau meiate au 
ha koula kuo toki haka ʻi he afi, ka ke koloa ʻia; mo ha ngaahi kofu 
hinehina ke ke kofuʻaki, ke ʻoua ʻe hā ʻa e maʻanga ʻo hoʻo telefua; 
pea mo ha feau ke pani ʻaki ho 19 mata, ka ke ʻā. Ko au, ʻilonga 
ʻakinautolu ʻoku ou ʻofa ki ai ʻoku ou valoki ʻi mo kinisi: ko ia mou fai 
manavakavakava, pea fei mo fakatomala.

2 Kolinito 7:10 heʻemau ngaūe. He ko e mamahi ʻoku fakaʻotua hono fai, 
ʻoku ne langaʻi ha fakatomala ʻoku iku ki ha fakamoʻui, ʻa ia ʻe ʻikai 
talakituʻa ai ha taha: ka ko e mamahi ʻoku fakaemamani ʻoku ne 
fakatupu mate.

1 Tuʻi 18:37 ʻE Sihova, ke ke tali au, ke ke tali au, kae ʻilo ʻa e kakai ni ko koe pe, 
Sihova, ʻa e ʻOtua; pea ko koe kuo ke fakafoki mai honau loto.

2 Kolinito 4:4 — ʻakinautolu kuo moʻoni ai ʻa e meʻa, Kuo fakakui ʻe he ʻotua ʻo e 
tuʻu ko eni ʻa e ʻatāmai ʻo e kau taʻetui, koeʻuhi ke ʻoua naʻa hulu ʻia ʻe 
he ulo mei he Kosipeli ʻo e langilangi ʻo Kalaisi, ʻa ia ko e imisi ʻo e 
ʻOtua.

Luke 8:11-15 Ko eni pe ʻa e fakatātā ko ia: Ko e tenga ko e folofola ʻa e 
ʻOtua. 12 Pea ko kinautolu ʻi he veʻehala, ko e kakai ia ʻoku 
fanongo; pea toki haʻu ʻa e Tevolo, ʻo ne ʻave aʻe folofola mei honau 
loto, naʻa nau tui 13 pea moʻui. Pea ko kinautolu ʻi he ninga maka, 
ko e kakai ia ʻoku fanongo leva mo tali fiefia ʻa e folofola; ka ʻoku 
ʻikai fai aka ʻa kinautolu ni, ka ʻoku nau tui pe ʻI he taimi ko ia, pea ʻi 
ha taimi ʻahiʻahi 14 ʻoku nau hiki. Pea ko ia naʻe tō ki he ʻakau 
talatala, ko kinautolu ia naʻe fanongo, ka ʻi heʻenau fai atu ʻoku 
ngapulou kinautolu ʻe he ngaahi moʻua ʻo e moʻui ni, mo hono 
koloa, mo hono ngaahi malie; pea 15 ʻoku ʻikai ai te nau tō aʻu. Pea 
ko ia ʻoku ʻi he kelekele kuo lelei, ko e faʻahinga ia ʻoku nau tali ʻa e 
folofola ʻaki ʻa e loto kuo lelei mo tāu, ʻo nau pukenima ʻi ia, pea 
nau fua heʻenau kitaki.

Ngaue 15:11 ʻosi ʻoku tau tui te tau moʻui ʻi he kelesi ʻa e ʻEiki ko Kalaisi, ʻo 
hange tofu pe ko kinautolu.

Loma 8:13 ke ta moʻui fai ki he kakano. He kapau te mou moʻui fai ki he kakano, 
ko hono ālosiga pe ʻo haʻamou mate: ka ʻo kapau te mou fai ʻaki ʻa e 
laumalie, ʻo ʻai ke mate ʻa e feinga kovi ʻa e sino, te mou moʻui.

